К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республика мутасын велӧдан организацияясын,
кӧні збыльмӧдӧны школаӧдз велӧдан уджтас, челядьӧс
дӧзьӧритӧмысь да видзӧмысь мынтысьӧмсӧ бать-мамлы
(оланпас серти петкӧдлысьяслы) компенсируйтӧм йылысь»
Коми Республикаса Веськӧдлан котырлӧн 2007 во урасьӧм тӧлысь
14 лунся 20 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь мынтысьӧмсӧ бать-мамлы (оланпас серти петкӧдлысьяслы) компенсируйтӧм йылысь» Коми Республикаса Веськӧдлан котырлӧн 2007 во урасьӧм тӧлысь 14 лунся 20 №-а шуӧмӧ татшӧм вежсьӧмъяс:
Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь мынтысьӧм серти компенсация босьтӧмла бать-мамӧн (оланпас серти петкӧдлысьясӧн) шыӧдчан пӧрадокын, сійӧс мынтан пӧрадокын да компенсация сетӧм вылӧ семьяӧ пырысьясӧс урчитан, семьяын ӧти морт вылӧ шӧркодь чӧжӧссӧ индан пӧрадокын, мый вынсьӧдӧма шуӧмӧн (содтӧд):
1) 14 пунктса 4 пунктув гижны тадзи:
«4) гражданинлӧн семьяын ӧти морт вылӧ шӧркодь чӧжӧсыс вевтыртӧ Коми Республикаын олысьяслӧн социально-демографическӧй шӧр группаяс серти овны судзсяна сьӧм ыдждалысь кык да джын мындасӧ, кутшӧмӧс урчитӧма «Коми Республикаын овны судзсяна сьӧм йылысь» Коми Республикаса Оланпаслӧн 4 статья серти.»;
2) 22 пункт гижны тадзи:
«22. Компенсация сетӧм могысь семьяын ӧти морт вылӧ шӧркодь чӧжӧсыс оз вермы вевтыртны Коми Республикаын олысьяслӧн социально-демографическӧй шӧр группаяс серти овны судзсяна сьӧм ыдждалысь кык да джын мындасӧ, кутшӧмӧс урчитӧма «Коми Республикаын овны судзсяна сьӧм йылысь» Коми Республикаса Оланпаслӧн 4 статья серти (водзӧ – нуждайтчан муртӧс).»;
3) 25 пунктын:
а) «д» пунктулын «да вылыс тшупӧда велӧдан организацияясса да наука организацияясса докторантъяслы,» кывъяс киритны;
б) «ж» пунктув гижны тадзи:
«ж) недыр уджавны вермытӧмысь пособие, нӧбасьӧм да кага чужтӧм серти пособие, а сідзжӧ аньлы, коді сувтіс медицина организацияын учёт вылӧ нӧбасьны заводитан медводдза кадколастӧ, быдтӧлысся пособие;»;
в) «и» пунктулӧ «уголовнӧй мыж вежтан системаын учреждениеясса да органъясса,» кывъяс бӧрын содтыны «Россия Федерацияса мырдӧн олӧмӧ пӧртан органъясса,» кывъяс.
2. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь                                                     И. Булатов
Сыктывкар
2021 вося вӧльгым тӧлысь 26 лун 

